
				এই পাতাটির মুদ্রণ সংশোধন করা প্রয়োজন। 
মাঘোৎসবের উপদেশ
হইয়া থাকিব, চিরকালের জন্য র্তাহার কুপার সাক্ষ্য দিব, পাপের সাক্ষ্য দিব না, প্ৰত্যেককে এই প্ৰতিজ্ঞা করিতে হইবে। হৃদয় দুইদিনের জন্য দিলে চলিবে না। ধর্ম ও ঈশ্বর সম্বন্ধে বালকের খেলা করা উচিত নহে। ছেলেরা টালিতে টলিতে মার হাতে ফুল দেয়, আবার দুই মিনিট পরে তাহা তুলিয়া লয়। আমরা কি সেইরূপ প্ৰাণের ফুল একবার ঈশ্বরের হাতে দিব, আবার তুলিয়া লইব ? দিয়াছ যাহা, তাহা একেবারে দিয়াছ । জন্মের মত তাহার হইয়া গিয়াছি, এই কথা বলিতে হইবে। পাপ ও সংসারা সক্তি আসিলে বলিব যে, আমরা ঈশ্বরের হইয়া গিয়াছি, আর আমাদিগকে পাইবে না। আমাদিগকে প্ৰতিজ্ঞা করিতে হইবে যে, রসনা দ্বারা ঈশ্বরের মহিমা আর খর্ব করিব না ।
আর-এক প্রকারে ঈশ্বরের মহিমা খর্ব করা যাইতে পারে। নিরাশ হইয়া আমরা যদি বলি, ঈশ্বরের মহিমা ও নাম জয়যুক্ত হইতেছে না বা হইবে না, তাহা হইলে তঁহার মহিমা খর্ব করা হয়। ঈশ্বর স্বয়ং যুদ্ধ ঘোষণা করিতেছেন, তঁহার জয় হইবে না। ত কি আমাদের জয় হইবে ? আমাদের তা ভারি যোগ্যতা ! আমাদের দ্বারা যুদ্ধ জয় করিতে হইলেই প্রতুল। আর কি ! রুগণ-দুৰ্বল, দীন-হীন, আশ্রয়বিহীন, যাহাঁদের ‘আহাঁ” বলিবার লোক নাই, এরূপ লোক দিয়া কি যুদ্ধে জয়লাভ হয় ? মানুষের দিকে চাহিতে গেলে সকল আশা উড়িয়া যায়। মানুষের দিকে চাও, দেখিবে আমাদের ধন নাই। আমাদের মধ্যে কয়টা ধনী আছে ? কত ভিক্ষা করিয়া আমরা উৎসব করি। ধন, মান, বিদ্যা আমাদের নাই। যুদ্ধের সম্বল কিছুই নাই। একে ত দু-পাচটি সৈন্য, তাহারা আবার আপনারা আপনাদের ক্ষতি করে । আপনাদের
উপর আপনার তরবারি চালায়। নিরাশ হইবার কারণ যথেষ্ট

	را با ۰ ایال , 緊 呼零* ፬ O

